
Cîhan – li ber eyneya dîrokê!  
 

VÊ CARÊ CIVÎNA GIŞTÎ YA R’ÊXISTINA NET’EWÊN 

YEKBÛYÎ MIROVAHÎ MATMA HIŞT.  
         

 

“Bibêje min – k’î ye dostê te,  

ez bibêjim – k’î yî tu!” –  
Êûrîpîdês– şanonûs û helbestvanê  

yewnanî yê sedsala V a b.z.  

Ezîz ê Cewo 
 

 
 

23 – 29-ê r’ezbera sala 2025-an di Nyû-York’ê da bi beşdarîya nûnerên 193 

dewletên cîhanê daniştina 80-î ya Civîna Giştî ya R’êxistina Net’ewên Yekbûyî pêk hat.  
 

Di sêrî da, berî ku em derbazî mijara sereke bibin, pêdivî bi zelalkirina hinek pirsan 

heye. Yek ji wan pirsa navê R’êxistina Net’ewên Yekbûyî bi xwe ye, ya dinê jî – k’a ew, wek 

r’êxistinek a navnet’ewî ya ewqasî astbilind, çiqasî nûnertîya hêvî û bendewarîyên hemû gel 

û net’ewên cîhanê dike, her çiqas, ew di destpêka R’êziknameya xwe da r’adigihîne, ku:  

“Em, gelên net’ewên yekbûyî xwedî bir’yar in,  nivşên pêşer’ojê ji felak’et û malwêranîyên 

şêr’ bip’arêzin, ên ku di jîyana me da du caran ji mirovahîyê r’a derd û belayên nebînayî anîne, 

û careke dinê bawerîya bi mafên bingehîn ên mirov, bi r’ûmet û nirxên kesî, bi wekhevîya mafên 

jin û mêran û bi wekhevîya mafên net’ewên mezin û biç’ûk p’esend bikin, û mercan biafrînin, ji 

bo ku dadwerî û r’êzgirtina li hember berpirsyarîyên peyman û ç’avkanîyên dinê yên  dadwerîya 

navnet’ewî bikaribin pêk bên, … ”    

Mirov dikaribû ji bo vê çi bigota? – Helbet, ev hemû armanc û daxwezîyên mirovî û qenc 

in. Lê, dema mirov bi baldarî gotinên destpêkê dixwîne, tiştekî mîna dubarekirina p’eyvan dertê 

pêş wî. Çawa dibe: “... gelên net’ewên yekbûyî… (The peoples of the united nations)!”  – Mirov 

vê çawa têbigihîje? 

Dibe ku, ev nak’okî ji ber wê çêbûye, lewra ku di înglîzî da ji bo dazanîna têgîna ‘dewlet’ ji 

bilî p’eyva ‘state’ wisa jî ya ‘nation’ heye1, û di p’eyver’êza navborî da p’eyva înglîzî ya 

‘nation’ bi wat’eya ‘dewlet’ hatye k’aranîn. Ango, hema di destpêkê da mabest ne ku net’ew, 

lê – dewlet bûne.  

Û, dibe ku, li vira pirs derê holê, k’a, gelo sedem çi bûye, ku di têk’sta înglîzî da li şû- 

                                                           
1 Michael L. Chyet, Kurdish-English Dictionary // Ferhenga Kurmancî-Inglîzî. – 2003, Yale 

University. P. 144 – 145. В. К.; Мюллер, Новый англо-русский, русско-английский словарь. 
Москва – 2014. С. 148 и 295. // V. K. Myûllêr (V. K. Muller), Ferhenga nû ya înglîzî-r’ûsî, r’ûsî-
înglîzî. Moskova – 2014. R’û. 148 û 295. 

na p’eyva ‘state’ (‘dewlet’) şêwazê ‘nation’ k’aranîne? Ji bo vê jî dikare, du sedem hebûne.  

Ya yekem: wê demê nûnerên dewletên dinê jî têgînên ‘gel’ û ‘net’ew’ ji hev cuda kirine, û 

di p’eyva ‘net’ew’ da wat’eyek a dinê jî dîtine (an danîne!) – ‘gelê siyasî’, ‘yê xwedî dewlet’; 

a duyem: eger li şûna p’eyva ‘nation’ a ‘state’ danyana, wê demê şêwazê kurt ê navê vê 

r’êxistinê dê bibûya: ‘Dewletên yekbûyî // The United States’, û ji ber vê jî dê di navbera tê-

gihîştina vî navî û şêwazê kurt ê navê Dewletên Yekbûyî yên Amêrîkayê (dîsa: ‘Dewletên 

yekbûyî // The United States’) da t’evlihevîyek çê bibûya, lewra jî di navê wê da p’eyva ‘na-

tion’ danîne, wek hemwat’eya (synonym) p’eyva ‘state’, ango, dewlet.      

K’î dizane, dibe ku wê demê di vê pirsê da van herdu sedeman bi hevr’a r’ola xwe lîs-

tibin?   

Ango, eger mirov bi heşmendî li pirsê binihêr’e, wê demê, dê r’ast bibûya, eger navê 

vê r’êxistinê ji înglîzî wek ‘R’êxistina dewletên yekbûyî’ hatibûya werger’andin û bi wî 

şêwazî jî bihata k’aranîn… Jixwe di r’astîya xwe da ev r’êxistin a dewletan e, ne ku ya ne-

t’ewan!     

Lêbelê, her çiqasî, di nava van heyştê salên buhurî da ev nav bi zimanên dinê yên cîha-

nê wek ‘R’êxistina Net’ewên Yekbûyî’ hatye werger’andin û hemû jî navê wê bi wî şêwazî 

dinivîsin, lê, yek e, ev r’êxistina hemû k’ar û barên xwe wek ‘R’êxistina Dewletên Yekbûyî’ 

pêk tîne, û t’evdiger’e, û ji hêla hemûyan va hema wisa jî tê p’ejirandin …     

Dibe ku lewra jî, 46 salan piştî damezirandina NY r’a,11-ê sibata sala 1991-ê di bajarê 

Haagayê (Haag // Nederland) da R’êxistina Net’ew û Gelên Bênûnerî hatye damezirandin 

(Unrepresented Nations and Peoples Organization, UNPO). Ev r’êxistineke navnet’ewî ye, 

û armanca wê p’arastina maf û berjewendîyên net’ew û gelên binecîh e, yên ku dewletên 

xwe nînin, an jî xakên wan hatine dagerkerin …   

Û li vira pirsek a xwezayî r’û dide, k’a, gelo, me – k’urdan, wek net’ewekê, ya ku xa-

kên wê hatine dagerkirin û hê jî bê dewlet e, çiqasî karibûye bi r’êya vê r’êxistinê doza mafên 

xwe yên mirovî û net’ewî bigîhînin asta navnet’ewî? …     

Ev ji bo têgihîştina giştî ya wan r’astîyan, ên ku li pêşîya cîhanê û gelê k’urd sekinîne!  

Lê hemû pirsgirêk û astengîyên li ser r’êya destanîna mafên mirovî û net’ewî yên gelê 

k’urd (dîsa wek net’ew!) di dewletekê da dixitimin, a ku hêzên cîhanê yên hêgêmon destpêka 

sedsala XX li ser bingeha net’ewek a bi sûnî hinartî (a ji ber xwe derxistî!) damezirandine 

(dîsa bi sûnî!) û navek jî ji bo wê dîtine (an p’eyda kirine!) – K’omara T’irkîyayê, û ew kirine 

bela serê hemû gelên herêmê, bi t’aybet jî, a gelê k’urd…    

Û ji bo ku ev dewleta bi bingeha xwe ya ne xwezayî û sûnî va, wek sazîyek a bîyanî 

(xerîb) a dijî hemû norm û pîvanên mirovî, exlaqî, dadwerî, heya dijî pîvanên xwezayê, li 

ser xaka vê herêmê cîh bikirana, divê ji bo wê bingehên qanûnî amade bikirina. Û, ji bo ku 

hemû k’arên dijmirovî yên vê dewletê r’ewa û qanûnî bihatana dîtin, divê ji bo wê destûrek 

jî bihata nivîsîn. Ji bo vê jî hewl hatine dayîn, û di encamê da destûrek derk’etye holê, ya ku 

îro wek Destûra Bingehîn a K’omara T’irkîyayê tê zanîn (Türkiye Cumhuriyeti Anayasası).  

Ji bo çi em wisa bi hûrbînî ji dûrva destpê dikin? 

Lewra ku ew sûcên ku vê dewletê li dijî mirovahîyê pêk anîne û îro jî pêk tîne (têr’ora 

dewletê, înk’ar û t’evkujîya gelan û qedexeya ziman û çanda wan, wêranî û t’alana gund û 

bajarên demekê şên û ava…), ne hema wisa encama k’arên hinek dîktatorên bi derûnî ne-

xweş û sewdaser bûye, ew sûcana bi destûrî hatine r’ewakirin, û bingeha vê dewletê jî li ser 

wan hatye danîn – wek sazî-mek’anîzmek a têr’ora dewletê ya navnet’ewî!   

Ji bo ku t’evahîya dijmirovî û sûck’arîya vê dewletê derê ber ç’avan, em t’enê çend 

xalên “Destûr”-a wê yên di wê derbarê da bînin, a ku yek bi yek mak dike, k’a dewlet dikare 

(û divê!) çawa mafên mirovan binp’ê bike, gel û net’ewan t’une bike, û di heman demê da 

hemû sûcên wê r’ewa û qanûnî bên dîtin û kesek tê jî nagihîje, k’a ew wan hemûyan ji navê 

k’ê û ji bo xatirê xweşbextîya çi net’ewê an mirovan pêk tîne!     

Weha, bala xwe bidinê, di beşê destpêka vê “belgeyê” da çi tê r’agîhandin:     

Ev Destûra li gor têgîna bingehîn a net’ewperestîya damezirînêrê K’omara T’irkîyayê  

… At’atûrk, her weha bi r’ê û r’êgezên şoreşgerî, yên ku ewî r’agîhandine, hebûna heta-he-  

tayê ya net’ewa t’irk û welatê wê û yekgirtîbûna Dewleta t’irk misoger dike…  

Di beşê I da (R’êgezên giştî / Şêwazê dewletê I./ Xala 1.) tê gotin, ku: 

 Dewleta T’irkîyayê – k’omar e.  

Û piştî vê, di xala 2. a beşê II. da ji bo t’aybetmendîyên k’omarê tê gotin, ku:  

K’omara T’irkîyayê – dewletek a dêmokratîk, laik û sotsîal e, ya ku li ser bingeha pîva-

nên dadwerîyê, … r’êzgirtina bi mafên mrov r’a, ku girêdana xwe bi net’ewperestîya At’a-

tûrk r’a heye û li ser bingeha wan r’êgezên sereke hatye avakirin, ên ku di beşê destpêkê da 

hatine r’êzkirin…  

Di xala 42. da di derbarê maf û erk’ên p’erwerde û fêrbûnê da tê gotin, ku: 

… Ji bo hemwelatîyên T’irkîyayê ji bilî t’irkî hîç zimanekî dinê nikare di sazîyên p’er-

werdeyî da ji bo p’erwerdeya zimanê dê bê k’aranîn… 

Û xala 66. a vê “Destûrê” jî di derbarê hemwelatîbûna T’irkîyayê da r’adigihîne, ku:   

Her kesek, ê ku bi erk’ên hemwelatîyê bi dewleta T’irkîyayê va girêdayî ye – t’irk e!2  

– Hema wisa, ne kêm, ne zêde!  

Naha me dixweast, ku her mirovek, ê ku hema hinekî têgihîştina xwe bi pirsên şaris-

tanîya mirovahîyê, mirovbûnê, mafên mirov, dadwerîyê, wekhevîyê, têk’ilîyên navdewletî 

û têgînên dinê heye, fermo, bila van r’êgez û armancên vê dewleta bi sûnî hinartî hilde û di 

nava goveka (çarç’ove) wan r’êgezên R’êziknameya NY da binirxînin, ên ku me li jorê 

anîbûn… 

Eger kesek bikaribe, di nava xwe da hêz û zanebûnê bibîne, bila derê pêş û bibêje, k’a 

dêmokrasî, laikî, sotsîalî, … r’êzgirtina bi mafên mrov r’a bi çi awahî dikarin têk’ilîya xwe 

bi net’ewp’erestîyê r’a hebin – ew net’ewp’erestî ya k’ê dibe, bila bibe?! 

Îjar dibêjin – faşîzm ji k’u tê?!    

Û li vira bi heşmendî pirs dertê holê, k’a r’êxistineke weha ya navnet’ewî (çi nav lê 

lêkiribin, bila lêkiribin – ‘Net’ewên Yekbûyî’, yan ‘Dewletên Yekbûyî’, hîç ferq nake!), a ku 

hema  di destpêka R’êziknameya xwe da r’gîhandye, ku ew “… bi bir’yar e”,  bi her awahî 

mirovahîyê, mirovbûnê, şaristanîyê, dadwerîyê, wekhevîyê, aştî û aramîyê bip’arêze, ... çawa 

dikare dewletek a li ser bingeh û r’êgezên net’ewperestîya mirovekî hatibe damezirandin 

(ew mirov At’at’ûrk dibe, Mûsolînî dibe, Hîtlêr dibe, Gêbêls dibe, Pînoçêt dibe, an yekî dinê  

dibe, hîç ferq nake!), hilgire nava r’efên xwe?!   

 Ma, bi r’êjîmên weha, yên ku daxwez û r’êgezên dijmirovî ên desrûrek a bingehîn pêk 

tînin, dê bikaribin (an bixwazin!) wan mercên R’êziknameya NY pêk bînin?  

Helbet, ev pirsa hir’êtorîk e, û hîç pêwîst jî nake, ku mirov li bersîva wê biger’e, bersîv 

di vê pirsê bi xwe da heye!    

Îjar ev jî ne bes e, serokr’êjîmê T’irkîyayê ji xwe r’a hevk’ar û hevalbendan diger’e. 

Û ji bo vê jî ew serokê r’êvebirîya demkî ya Şamê Ahmed eş-Şaraa (Colanî) wek berendam-

ekî herî hêja dibîne, lewra ku, eger Colanî denekê berê fermandarekî DAÎŞ-ê bûye, Erdoxan 

hê jî wek emîrê DAÎŞ-ê t’evdigere û ji hêla daîşîyan va tê r’êzgirtin! Dibe ku r’êzgirtina 

Erdoxan a ji hêla Colanî va jî, hema ji vê tê?!   

Her çiqas, Colanî bi alîk’arîya r’êjîma T’irkîyayê, bi k’omên ç’ekdar ên HTŞ-ê  (ber-

mayên DAÎŞ-a demekê) r’êjîma baasî ya Sûrîyayê r’ûxandye jî, dibe ku heya r’adeyekê 

bixwaze û hewl jî bide, ku di nava xwe û derdorên xwe da hinek guhar’tinan pêk bîne, lê 

Erdoxan bi klîka xwe va wisa hêsan dest ji wî bernadin. Ewan Ahmed eş-Şaraa hildane nava 

xwe û hewl didn wî û derdorên wî ji bo armancên xwe yên mêtîngerîyê k’ar bînin. Lewra jî 

ewan hemû derfetên xwe k’ar anîn, ku eş-Şaraa beşdarî Civîna giştî ya NY bibe...     

Ji bo vê jî her armancek a Erdoxan heye: Colanî û hêzên wî bike bin kontrola xwe û 

berê wan bide R’ojava û Herêma Xweser ...  

Û, wek ku tê xuyan, hevdîtina eş-Şaraa ya bi Donald Tramp r’a jî ne bêyî bazarî, hewl 

û daxwezên Erdoxan pêk hatine! 

                                                           
2 https://legalns.com/download/books/cons/turkey.pdf ; https://www.academia.edu/32260723 

/Türkiye_Cumhuriyeti_Anayasası_pdf  

https://legalns.com/download/books/cons/turkey.pdf
https://www.academia.edu/32260723%20/Türkiye_Cumhuriyeti_Anayasası_pdf
https://www.academia.edu/32260723%20/Türkiye_Cumhuriyeti_Anayasası_pdf

Û r’êzdar Serokdewlet jî anegorî êtîkêta danûstandinên dîplomatîyê û bazirganîyê (bîz-

nêsmênîyê) dest li pişta wan xistye û fortên wan daye ...! 

Evana di xewna xwe da jî tiştekî wisa nedîtibûn, lêbelê, wek ku tê xuyan, sozên ku 

wan dabûne, hêjayî pêşdanek a wisa bûne! – Ew Erdoxan, ê ku ji hêla ç’ekdarên DAÎŞ-ê va 

wek emîrê vê r’êxistnê tê naskirin, ê ku têr’ora dewletê bi r’engê wê yê sor û sipî va li hember 

gelê k’urd pêk anye û îro jî pêk tîne, ê ku di bin sîwana  “îslama nerm” da gênofonda mirovî 

û net’ewî ya gelê k’urd t’une dike, bûye dostê bir’êz Tramp?!   

... Mirov naxwaze jî bawer bike, lêbelê, wek ku tê xuayn, bazara navdewletî jî bazarek 

e, û cîhana me jî  îro hema ev e, û em jî, wek net’ew, divê hewl bidin anegorî şert û mercên 

heyî t’evbiger’in û r’êyên ç’areserîyê hema di r’ewşek a weha da bibînin!       

Belê, r’astîya cîhana me ya îroyîn hema ev e, divê em xwe nexapînin, di cîhanê da her 

carê û li her deverê nîne, ku mirovbûn, dadwerî, exlaq û wijdan wek nirxên mirovî tên 

p’arastin, ku ji vir û pêva divê hesabê van bazarîyan bên zanîn – her dewletek berjewendîyên 

xwe hene!   

Gelo çiqasî pêkan e, ku têk’ilî û hevk’arîya bi r’êjîmên weha r’a bikaribin di pirsa ç’a-

reserkirina pirsgirêkên herêmê da r’olek a erênî pêk bînin? Êdî di derbarê “dostanîya” di 

navbera wan da em tiştekî nabêjin! ... 

Û di r’ewşek a weha da R’êxistina Net’ewên Yekbûyî, ya ku di r’astîya xwe da r’êxisti-

na dewletan e û ji nûnerîyên dewletan pêk tê, ne ji yên net’ewan, çiqasî dikare wan erk’ên 

xwe pêk bîne, yên ku di R’êziknameya wê da hatine r’êzkirin?     

– Wek ku tê xuyan – ne zêde! – Lewra ku ew ji dewletên konkrêt pêk tê, û her yek ji 

wan jî berjewendî, armanc, siyaset û lîstikên xwe yên siyasî hene... 

Û dibe ku, lewra jî, dema mafê axavtinê dan Colanî // Ahmed eş-Şaraa (ew jî, wek se-

rokdewletê Sûrîyayê!), kesekî pirsa t’evkujîya elewîyan û durzîyan ji wî nekir, kesekî di 

derbarê êrîşên k’omên wî yên îslama t’undr’aw ên li ser Herêma Xweser ji wî nepirsî, kesekî 

behsa çalakî û êrîşên k’omên wî yên ç’ekdar nekir, ên ku hê jî di herêmê da didomon. Qey 

bibêjî, di Sûrîyayê da îro hîç pirsgirêk jî nînin, ... û ew jî, wek serokdewletekî welatekî 

normal hat, axivî û çû...  

Û li vira pirs dertê holê– ji bo çi? – Ji bo ku wî û r’êjîma wî ya HTŞ/DAÎŞî li ser asta 

navnet’ewî r’ewa bikin? – Lê pîvan û nirxên mirovahîyê li k’u man?! 

Van k’oman jî, ên ku îro art’êşa Sûrîya HTŞ-î/AKP-î bi wan pêk tê, ji vê wêrekî girtin 

û êrîş birin ser t’axên k’urdan ê Helebê!  

Ma, ev çi ne bazarî ye? – Û di bazarê da jî, wek ku tê zanîn, mirovî, exlaq, wijdan bu-

hayê xwe nînin, her berjewendîyên dewletan hene – ên hişk û zuha, bê hest û hîsên mirovî!  

Balk’êş e, di vê bazarîyê da k’îjan pirsgirêk gorî berjewnedîyên k’ê kirin, û li ber wê 

va çi k’et k’îsê k’ê? ...  

Şerma cîhanê!    

Dibe ku her paşê, hê dereng hinek r’astî bi t’erefên xwe yên r’eş û tarî va derên r’ona-

hîyê!...  

Û Erdoxan jî di vê civînê da balk’êş bû: r’abû, xwe wek p’arazvanê mafên felestînyan 

da xuyan, heya hinek dîmen jî nîşanî beşdarên civînê dan, behsa t’evkujîya felestînîyan kir, 

Îsrayîl û Nat’anyahû bi t’undî t’ewanbar kirin, lê di derbarê wan t’evkujîyan da tiştek negot, 

ên ku r’êjîma wî li dijî gelê k’urd pêk anîne û îro jî pêk tîne.   

Ma ew mirov, ê ku di welatê wî da sîstêma têr’ora dewletê, înk’arê û t’evkujîyan bi 

destûrî hatye r’ewakirin, ê ku welatê xwe kirye zîndana gelan, û her kes di wê da r’ehîne ye, 

mafê wî yê exlaqî heye, ku li ser asta navnet’ewî ya here bilind di derbarê t’evkûjîê da 

biaxive? – Ew bi van axavtinan ne ku felestîyan dip’arêze, lê hewl dide, di pişt wê trajêdîyê 

da sûcên xwe yên dijmirovî veşêre!  

Helbet, ev mirov dê diaxive, lê ya here balk’êş û matmayînê ew e, ên ku dikaribûn di 

derbarê pirsgirêkên mafên mirov di T’irkîyayê da, di derbarê têr’ora dewletê, t’evkujîyan da 

ji wî bipirsîyana, bêdeng man..., wek ku tê xuyan, ev r’ewş ji nûnerên p’ir’anîya dewletan 

r’a dest dide, ên dinê jî – zede xema wan nîne, k’a li derveyî sînorên wan çi pêk tê!   

Wek ku tê xuyan, sênarîyoya her tiştî êdî pêşda hatibûye nivîsîn, êdî pêşda li ser hinek  

şert û mercên bazarê li hev kiribûne!   

  Lê tiştên ku ji Erdoxan bihatana pirsîn, t’êra xwe hebûn. Îro di T’irkîyaê, K’urdistanê  

û herêmê da bi înîtsîtîva r’êberê gelê k’urd bir’êz Ocalan pêvajoya aştîyê û civaka dêmo-

kratîk destpê bûye, heya ji bo govtûgoyan komîsîonek jî di Meclîsa T’irkîyê da hatye ava-

kirin, çend daniştinên wê jî pêk hatine, lê, wek ku tê xuyan, r’êjîmê ev hemû ji bo mijûl-

kirina pêvajoyê saz kirye, ji bo ku li ser pirsgirêkan bê axavtin, lê ji bo ç’areserîyan hîç gavek 

jî neyê avîtin, ku li şûna ç’areserîyê, axavtin û govtûgoyên bê encam pêk bên.  

Bi wî awayî ew demê li xwe dirêj bikin...  

Û di vê navberê da, heya ew govtûgoyana didomin, Erdoxan, berdevkên wî û r’ayeda- 

rên AKP/MHP-î li vir û wir di derbarê bêtêr’orkirina T’irkîyayê û ç’ekerdanê da daxwîyanî-

yan didn. Û hem di T’irkîyayê bi xwe da, hem li ser asta navnet’ewî hê jî hinek hene, yên ku  

serê xwe kirine ber xwe û van gotinên bê bingeh guhdar dikin. Û kesek hizî nade xwe, ji van 

mirovan û cîhanê r’a  bibêje, ku, eger di T’irkîyayê da têr’orek heye, ew jî têr’ora dewletê 

bi xwe ye, ku ev dewlet bi xwe, bi destûra xwe ya bingehîn va, bi hemû sazî û dezgehên xwe 

yên fermî va ç’avkanîya têrorê ye (fermo, careke dinê li xalên Destûra T’irkîyayê yên li jorê 

veger’in!). Lê T’evgera R’izgarîxwaz a Gelê K’urdî t’evgerek a dijtêr’orî ye…    

Êdî jizûva dem pêr’a gihîştye, ku ev r’ewşa li ser asta navnet’ewî bê dîtin, nirxandin, 

û ji bo ç’areserîya pirsgirêka k’rdî r’ê û r’êbazên pêkan bên dîtin. Û ji bo wê jî divê di bin 

sîwana NY da Dadgehek a navnet’ewî (yek a wek a Nyûrinbêrgê) bê damezirandin, û kesên 

ku ji bo vê r’ewşa K’urdistanê û T’irkîyayê bersîvdar in û li dijî mirovahîyê sûcên giran pêk-

anîne, bên darizandin,3 R’êberê gelê k’urd bir’êz Ocalan û hemû girtîyên siyasî yên doza 

k’urdî demildest bên azadkirin, lewra ku ew hemû têk’oşerên dijî têr’ora dewletê, zulm û 

zordarîyê û t’evkujîyê ne.  

Belê, eger dagehek hebe, ew jî divê dadgehek a navnet’ewî be – di bin  sîwana Net’e-

wên Yekbûyî da, ya ku sedemên evî şer’ê neheq û sûcên r’êjêmê darizîne, yên ku evê dewletê 

zulmê li dijî mirovahîyê pêk anîne, ne ku têk’oşerên azadîyê di girtîgehan da wek r’ehîne 

bigirin û bizêrîne, ên ku li dijî têr’ora dewletê û zulma dijî mirovahîyê r’awestyane. Û 

R’êxistina  Net’ewên Yekbûyî di nava xwe da hêzekê bibîne,  ji bo ku li ser asta navnet’ewî 

T’êkoşîna gelê k’urd a bi r’êberîya bir’êz Abdulah Ocalan wek doza r’ewa ya ji bo aştîyê, 

azadîyê, aramîyê, dêmokrasîyê û p’arastisn mafên mirov û nirxên mirovahîyê bê naskirin, û 

hemû girtîyên siyasî yên vê dozê serbest bên berdan û hêjayî xelatên navnet’ewî yên Aştîya  

Cîhanê bibin!    

Û ji bilî vê, îro êdî konyûktûrên cîhanê û herêmê hatine guhar’tin, û ji bo t’evahîya ge-

lên T’irkîyayê, K’urdistanê û yên herêmê şansek derk’etye, ku dawîya dawîyê ew bikaribin 

bi hêsane, bê tirs û xof bêhnvedin, ji bo ku aştî û aramî bê vê herêma zêrîyayî...  

Û îro her mirovek heye, yê ku dizane, k’a mirov çawa dikare azadîyê, aştî û aramîyê 

ji herêmê r’a bîne, ew jî mîmarê vê pêvajoyê, r’îberê gelê k’urd birêz Ocalan e, yê ku, zêdetirî 

26 salan e, di girtîgeha r’êjîma dijmirovî da r’ehîne ye.      

Û ji bo cîhana şaristanî şermek a giran e, ku ew mirovê mezin îro di girtîgehê da di 

r’ewşa t’ecrîdê da tê girtin ... Bi t’aybet jî, ev r’ewşa bi r’eng û awazê xwe yê navnet’ewî va 

girîngtir dibe, lewra ku girtina Ocalan çalakîyek a cerdevanîya navdewletî bûye, û ev sûcê 

ku pêk hatye, ne t’enê û ne ewqas li dîjî kesê wî bûye, çiqasî li dijî îradeya gelê k’urd û aza-

dîya wî ye... Berpirsyar û bersîvdarên vê r’ewşê ne t’nê r’êjîma T’irkîyayê ye, di vê pirsê da 

hêzên derva, bi t’aybet jî yên NATO-yê, bi serk’êşîya DYA û bi beşdarîya yên Îzrayêlê r’ola 

xwe ya xeter lîstin, lewra jî, bi t’aybet, evana divê hemû hêz û derfet’ên xwe k’ar bînin, ku 

ev r’ewşa bê guhar’tin. Eger na, ne dîrok, ne jî nivşên wan ên diahtûyê dê wan efû nekin...  

 Pirsgirêkên ku di T’irkîyayê da k’etine ser hev, êdî jizûva pêdivîya xwe bi ç’ereserîyê   

                                                           
3 Di vê derbarê da bi hûrbînî li vir e – https://amidakurd.net/tools/saveFile/mod_makale/230 

1/32  

 

https://amidakurd.net/tools/saveFile/mod_makale/230%201/32
https://amidakurd.net/tools/saveFile/mod_makale/230%201/32

hene, pisporên dadwerîya navnet’ewî yên asta here bilind êdî jizûva pêşniyar kirine, ku divê 

Erdoxan, ji bo sûcên xwe yên dijî mirovahîyê, di Dadgeh Navnet’ewî da bê darizandin4, û 

di vî warî da NY dikaribû r’ola xwe bilîsta, eger dewletên endamên vê r’êxistinê li prîzmaya 

berjewendîyên xwe yên dewletî r’a li pirsa binp’êkirina mafên gelên bindest û zêrîyayî neni-

hêr’yana û ew di çarç’oveya berjewendîyên dewletên xwe da nenirxandina...  

Di T’irkîyayê da hert’im jî bi ç’avê ewlek’arîya dewletê – ewlwk’erîya sîstêmeke 

dijmirovî ya sûck’ar li pirsgirêka k’urdî nihêr’îne û ew wisa jî r’aberî hevk’ar û hevpeyma-

nîyên xwe kirine. Lêbelê, pirsgirêka k’urdî berê pêşin pirsgirêkek a mirovî ye, û, ger Net’e-

wên Yekbûyî û sazî û r’êxistinê dinê yên navnet’ewî anegorî r’êgez û pîvanên r’êziknameyên 

xwe bi erk’ û p’eywirên xwe r’abûna, dê îro di vê cîhanê da ewqas bêdadî, binp’êkirina 

mafên gel û net’ewan, t’evkujî, p’enaberî, têr’ora dewletê, înk’ar û qedexe nînbûna...   

Erdoxan di derbarê r’ewşa siyasî ya di welata xwe da, di derbarê têr’ora dewletê da, di 

derbarê bi dehhezaran girtîyên siaysî da, di derbarê t’evkujîyan da, di derbarê vê pêvajoyê 

da hîç tiştek ji Civîna Giştî ya NY r’a negot, qey bibêjî, ew pirsgirêkana ne di welatê wî da 

hene, ku ev  pêvajo di welatekî dinê da destpê bûye...   

Û, ev jî li hêlekê, dengek ji nûnerên hîç dewletekê jî dernek’et, kesekî ji vî mirovî 

nepirsî, k’a çima r’êjîma wî (ya AKP//MHP!) ne ku t’enê têr’ora dewletê li hember hemwe-

latîyên xwe pêk tîne, lê, her weha, êrîşê dibe ser welatên cînar, baregehên xwe yên leşkerî li 

wan deran ava dike – li ser çi bingehê û bi çi armancê?... Îro t’enê di Herêma otonom a 

Başûrê K’urdistanê da zêdetirî 140 baregehên T’irkîyayê leşkerî û sîxurî hene.5  

Ma ev çi ne dagerkerî û mêtîngerî ye?!   

Wisa ye, ev r’êxistina a dewletan e, û dewletên gewre k’ar û barên wê anegorî berje-

wendîyên xwe r’aster’ê dikin!    

Û dema serokdewletê DYA bir’êz Donald Tramp R’êxistina Net’wên Yekbûyî r’exne 

dike, ew r’ast dibêje, lê  her heya r’adeyekê! Lewra jî, bi xwezayî li vira hinek pirs r’û didin:    

– Ma ev r’êxistina hema wisa bi serê xwe gihîştye vê r’ewşê? Ma yên ku ew gîhandine 

asta “r’êxistna berîkê”, k’î bûne? Ma yên ku li şûna wê û ji navê wê bir’yar girtine û îro jî 

digirin, k’î ne? Ma van dewletên endamên vê r’êxistinê nînibûne, yên ku  di dema xwe da  

ç’ek dane Seddam Huseyn û yên mîna wî (di nav da wisa jî ya k’îmyewî!) û Seddam jî bi 

wan çekên wan li ber ç’avê Net’ewên Yekbûyî (ango, li ber ç’avê t’evahîya cîhanê!) t’evku-

jîya gelê k’urd  pêk anye (Enfal û Helebçe!).  Çima wê demê dengek ji kesekî dernedik’et? 

Ma Yekîtîya Net’ewan çi ye, ji k’u hatye? Ma ne, ew yekîtîya dewletan e! Û, wê demê, dema 

bi r’astî, hemû sedem û delîl hebûn, ku Seddam r’awestênin û bînin r’ayê, hîç dengek ne ji 

dewletekê, ne jî ji yekîtîya wan dernek’et. Çima? Lewr ku ew bi xwe bi Seddam r’a di nava 

bazarîyê û hevk’arîyê da bûn (wek ku îro jî – bi Erdoxan r’a!), lê dema ji bo berjewendîyên 

wan  pêwîst bû, şûşeyek a bi madeyek a sipî dagirtî derxistin, nîşanî nûnerên NY dan, û li 

ser bingeha wê bir’yar girtin, û ... dawî bi Seddam û r’êjîma wî anîn...       

Heman tişt îro di T’irkîyayê da pêk tê, û ew ji ya Seddam jî xirabtir û xetertir e. Eger 

Seddam t’evkujîya k’urdan pêk tanî, hîç nebe, ewî ew wek k’urd t’une dikirin, ne ku mîna 

vana – heya hebûna k’urdan jî înk’ar dikin!   

Û, ya ku mirov matma dike, ew e, ku, ne bes e, bir’êz Tramp destê xwe li pişta Erdoxan 

dixe, jêr’a dibêje, ku ew yê herî ... ye, bi hêvî û daxwezên wî (an di encama bazarîyekê da!?) 

destûr tê dayîn, ku ç’ekdarê daîşî yê duh, ku îro bi piştgirî û alîk’arîya r’êjîma T’irkîyayê 

hatye di Şamê da r’ûniştye, beşdarî Civîna Giştî ya NY dibe!    

Ewqasî jî dibe?! 

Lêbelê, li vira ya xeter ew e, ku r’êjîma T’irkîyayê dê evê wek destûrdanek a ji hêla  

                                                           
4 https://www.amidakurd.net/ku/tekst/PÊVAJOYA_AŞTÎYÊ_Û_CIVAKA_DÊMIKRATÎK  
5 https://www.youtube.com/watch?v=IJy-oX0_pPs ; https://www.youtube.com/watch?v=cz 

SPMGQIxYo; https://youtu.be/czSPMGQIxYo?si =Ce0bNMiS5s8yNwUM û wisa jî – https:// 

amidakurd.net/tools/saveFile/mod_makale/2301/32  
 

https://www.amidakurd.net/ku/tekst/PÊVAJOYA_AŞTÎYÊ_Û_CIVAKA_DÊMIKRATÎK
https://www.youtube.com/watch?v=IJy-oX0_pPs
https://www.youtube.com/watch?v=cz%20SPMGQIxYo
https://www.youtube.com/watch?v=cz%20SPMGQIxYo
https://youtu.be/czSPMGQIxYo?si%20=Ce0bNMiS5s8yNwUM

bir’êz Tiramp va bide pêş Colanî , ji bo ku berê ç’ekdarên HTŞ-ê bide R’ojava, wek ku di  

dema xwe da hinek gotin û daxwîyanîyên nûnerê Serokdewletê DYA yê pirsên Sûrîyayê 

T’om Barrak k’ar anî û t’evkujîya elewîyan û durzîyan proveke kir! Û êrîşên li ser t’axên 

k’urdan ên Şêx Mexsûdê û Eşrefîyê yên Helebê hema govenîya vê yekê ya destpêkê didin. 

Ankarayê r’êjîma Şamê r’asterast hildaye bin baskê xwe, ji navê hukumeta demkî ya 

Sûrîyayê ji eş-Şaraa bêhtir wezîrên T’irkîyayê (ê k’arên derva, ê p’arastinê, berpirsyarê MIT-

ê!) daxwîyanîyan didin, ewana destnşan dikin, k’a Sûrîya pêşerojê divê çawa be, çawa bijî...    

Û ya here balk’êş jî ew e, ku hema piştî veger’a ji Civîna Giştî ya NY û hevdîtinên 

asta bilind, hêzên hevp’ar ên T’irkîyayê û, qaşo, Hukumeta Şamê ya demkî (ên DAÎŞî-

HTŞî!) êrîş û dorpêç’ên ser t’axên k’urdan pêk anîn. Erdoxan û Colanî vê carê mil bi mil 

pilanên t’unekirina destk’evtîyên gelê Bakûr-R’ojhilatê Sûryê dane pêşîya xwe, û îro êdî 

metirsîya t’evkujîya gelê k’urd û ên dinê yên vê herêmê heye! 

Dîmenê cîhana me ya îroyîn ev e! 

Cîhan û herêm dema guhar’tin û veguhar’tinan dijîn, û ev pêvajoya bi daxweza hinek 

hêz û kesan destpê nebûbûye, konyûnktûrên cîhanê di encama guhar’tinên siyasî, darayî-

bazirganî, navnet’ewî û navdewletî da tên guhar’tin, û di van guhar’tinan da k’urd jî, bi 

têk’oşîna xwe ya li dijî dagerkerîyê, mêtîngerîyê, têrora dewletê û DAÎŞ-ê îro bûne yek ji 

aktorne sereke di van guhartinê cîhanî da.   

Û, k’a di encama vê têk’oşînê da k’urdê bigihîjin çi encaman, ew jî ji bilî konyûktûrên 

cîhanê û ji wan jî bêhir dê girêdayî yekîtîya k’urdan bi xwe be, lewra ku gelê k’urd îro (wek 

ku berê jî!)  bi mîtîngerîyê r’a r’ûber’û maye, û ewê her bi Yekîtya Net’ewî bikaribe astengî-

yên heyî bert’eref bike û bigihîje mafên xwe yên mirovî û net’ewî û di nava civaka gel û 

net’ewên cîhnê da habûna xwe bi r’ûmet bidomîne û azad û serbilind bijî!   

 

16. 10. 2025.                                                                 Pyatîgorsk/R’ûsîya 

 

Û çend gotarên dinê jî – yên bi van mijaran r’a têk’ilîdar:  
 

“R’êjîma baasî ya Sûrîyayê k’et – ev dawî bû, an – destpêkek a nû?!” – https://www.amida 

kurd.net/ku/tekst/R_ÊJÎMA_BAASÎ_YA_SÛRÎ YAYÊ_K_ET_EV_DAWÎ_BÛ_AN_DEST PÊK 

_A_NÛ  
 

“R’ewşa Sûrîyayê piştî têkçûna r’êjîma baasî, pirsgirêka k’urdî r’êyên ç’areserîya wê!” – 

https://www.amidakurd.net/ku/tekst/R_EWŞ A_SÛRÎYAYÊ_PIŞTÎ_TÊK ÇÛNA_R_Ê JÎMA_ 

BAASÎ_PIRSGIRÊKA_K_URDÎ_Û_R_ÊYÊN _Ç_ARESERÎYA_WÊ 
 

“R’ojeva k’urdî ya cîhanê, pêvajoya aştîyê  û pêşk’evtinên Sûrîyayê!” – https://www.amida 

kurd.net/ku/tekst/R_OJEVA_K_URDÎ_YA_CÎHANÊ_PÊVAJOYA_AŞTÎYÊ_Û_PÊŞK_EVTIN 

ÊN_SÛRÎYAYÊ 
 

“Newroza azadîyê, pêvajoya aştîyê, astengî û xeterîyên li ser r’êya wê û çend têbînî” – https: 

//www.amidakurd.net/ku/tekst/NEWROZA_AZADÎYÊ_PÊVAJOYA_AŞTÎYÊ_ASTENGÎ _Û_ 

XETERÊN_LI_SER_R_ÊYA_WÊ_Û_ÇEND_TÊBÎNÎ 
 

“Pêvajo û r’ojeva k’urdî – k’î wan çawa dibîne û têdigihîje!” – https://amidakurd.net/tools/ 

saveFile/mod_makale/2301/32  
 

“Pêvajoya aştîyê û civaka dêmokratîk, helwesta r’êjîma AKP/MHP û r’astîyên dîrokî!” – 

https://www.amidakurd.net/ku/tekst/P%C3%8AVAJOYA_A%C5%9ET%C3% 8EY%C3%8A_ 

%C3%9B_CIVAKA_D%C3%8AMIKRAT%C3%8EK 
 

“HER ÇIQAS R’ÊJÎMA AKP/MHP HEWL DIDE, KU PÊVAJOYA AŞTÎYÊ Û CIVAKA 
DÊMOKRATÎK TÊKBIBE, LÊ YEK E, EW DIMEŞE Û R’ASTÎYÊN DÎROKÎ DERDIXE HOLÊ 
”. – AK – https://www.amidakurd.net/ ku/tekst/P%C3%8AVAJO_R_AST%C3%8EY%C3%8AN_ 
D%C3%8EROK%C3%8E_DERDIXE_HOL%C3%8A  

https://www.amidakurd.net/ku/tekst/R_EWŞ%20A_SÛRÎYAYÊ_PIŞTÎ_TÊK%20ÇÛNA_R_Ê%20JÎMA_%20BAASÎ_PIRSGIRÊKA_K_URDÎ_Û_R_ÊYÊN%20_Ç_ARESERÎYA_WÊ
https://www.amidakurd.net/ku/tekst/R_EWŞ%20A_SÛRÎYAYÊ_PIŞTÎ_TÊK%20ÇÛNA_R_Ê%20JÎMA_%20BAASÎ_PIRSGIRÊKA_K_URDÎ_Û_R_ÊYÊN%20_Ç_ARESERÎYA_WÊ
https://www.amidakurd.net/ku/tekst/NEWROZA_AZADÎYÊ_PÊVAJOYA_AŞTÎYÊ_ASTENGÎ%20_Û_%20XETERÊN_LI_SER_R_ÊYA_WÊ_Û_ÇEND_TÊBÎNÎ
https://www.amidakurd.net/ku/tekst/NEWROZA_AZADÎYÊ_PÊVAJOYA_AŞTÎYÊ_ASTENGÎ%20_Û_%20XETERÊN_LI_SER_R_ÊYA_WÊ_Û_ÇEND_TÊBÎNÎ
https://www.amidakurd.net/ku/tekst/NEWROZA_AZADÎYÊ_PÊVAJOYA_AŞTÎYÊ_ASTENGÎ%20_Û_%20XETERÊN_LI_SER_R_ÊYA_WÊ_Û_ÇEND_TÊBÎNÎ
https://amidakurd.net/tools/%20saveFile/mod_makale/2301/32
https://amidakurd.net/tools/%20saveFile/mod_makale/2301/32
https://www.amidakurd.net/ku/tekst/P%C3%8AVAJOYA_A%C5%9ET%C3%25%208EY%C3%8A_%20%C3%9B_CIVAKA_D%C3%8AMIKRAT%C3%8EK
https://www.amidakurd.net/ku/tekst/P%C3%8AVAJOYA_A%C5%9ET%C3%25%208EY%C3%8A_%20%C3%9B_CIVAKA_D%C3%8AMIKRAT%C3%8EK
https://www.amidakurd.net/%20ku/tekst/P%C3%8AVAJO_R_AST%C3%8EY%C3%8AN_%20D%C3%8EROK%C3%8E_DERDIXE_HOL%C3%8A
https://www.amidakurd.net/%20ku/tekst/P%C3%8AVAJO_R_AST%C3%8EY%C3%8AN_%20D%C3%8EROK%C3%8E_DERDIXE_HOL%C3%8A

